MARIA DEL CARMEN
(CARMINA)
PARAISO SANTOLARIA

BIOGRAFIA

Maria del Carmen Paraiso Santolaria —a qui le’n dizen Carmina—, d’a mesma traza
que Carmen Castan, estid una d’as primeras mayestras que amostrd 1’aragonés dintro d’o
sistema d’amostranza d’a Comunidat Autonoma d’Aragén. De traza paralela ha
desarrollato una intresan endrezera como poeta e autora de materials didauticos en dita
luenga

Naixita de Uesca en 1959, aprendi6 1’aragonés que charra y escribe en a suya familia,
que promana d’a Plana de Uesca. Dimpués de fer os estudeos primarios, contind con o
Bachillerato e COU en o Instituto Ramon y Cajal de Uesca. Se diplomé en Profesorado
de Educacion General Basica en a mesma ziudat.

Dende 1992, empenzipi6 & colaborar e treballar con esferens asoziazions oscenses,
adedicatas & cusirar presonas que aprezisan bella atencion espezial. D’atra man, en 1997
fazi6 en Banastas (Uesca) un curset d’aragonés, parato por o Consello d’a Fabla
Aragonesa, que le’n fazi6 buena onra ta afundar en I’aragonés que sapeba dende chicota.

Asinas, prenzipio a treballar de mayestra de Luenga aragonesa en 2002. Dende allora,
ha estato dozén ya siga amostrando dita area u atras endrezatas, asobén, ta I’alumnalla
con nesezidaz d’ensifanzas espezificas u espezials.

Como cullita d’o suyo treballo dozén de mayestra d’aragonés, Carmina Paraiso ye
autora de dos unidaz didauticas: China chana (Paraiso, 2006a) e “Ixo ye una estrela? O
que cuenta, en berdd, son as ganas de conoxer...” (Paraiso, 2011).

Antimas, ha cautivato a poesia en aragonés, que ha recullito asabelo de
reconoxeduras. Asinas, 0s suyos poemarios «Zefios» (Paraiso, 2001) y «Pardos d'Arpan»



(Paraiso, 2005) tenioron, respeutivamen, un aczésit e o premio espezial Semontano en o
Vyeno VIl Premio Literario Billa de Sietemo, zilebratos en 1999 e 2003. Por atro costau,
«Plumioén de cardelina» (Paraiso, 2006b) e «Si o tiempo m’acompanay (Paraiso, 2009)
tamién alcanzoron a ganar ixe mesmo zertamen literario en as edizions VIIIy IX, en as
afiadas 2005 e 2007. Ista zaguera afiada, antimas, Carmina Paraiso logré o Premio Arnal
Cavero por a suya obra A escondeducas en I alcoba
(Paraiso, 2008). O zaguer poemario ye, dica agora, En
tierra mantornata (Paraiso, 2019) que recull6 en 2018 o
XV Premio Ana Abarca de Bolea de Poesia. A ESCONDEDUCAS EN LALCOBA

Angue Carmina Paraiso ye autora, mas que mas, de
testos en verso, ha escrito tamién belunos en prosa. Entre
els, ye de dar «;Yo...?, danzante» (Paraiso, 2007), una
colaborazion pa o pograma de fiestas de san Lorenzo de
Uesca, u as que ha feito pa o semanario o Siete de Aragon.

Miembro d’o Consello d’a Fabla Aragonesa, a

escritura de Carmina Paraiso se carauteriza, sin de dandalo,
por a serenidat que alufra e a entrega de raso d’o sucheto
lirico & ra naturaleza, asinas como por a sensibilidat y emozién que trasmete (Ciprés,
2019; Santamaria, 2020: 19).

VIDEOPOEMA
https://www.youtube.com/watch?v=0f62HuS1490&1t=8s

En tierra mantornata

De bez en bez amanezen dias

que en vienen de puntetas, claros.

Con ixa felizida d’os crios por as pinganetas.
De bez en bez,

0 corazon se premite rader ixe lamin

sin mirar-se en os chenullos [...].

Cuan as glarimas d’o corazon escriben
mascarons cansos, tuertos, mustios,
o pinte d’os giiellos de carnabal no adube Cormina Haratso Santaliri

a debuxar bersos que no seigan grisos.
En tierra mantornata
Bi ha dias en que 0s piez s’aturan

antis de tocar o suelo.

Miro dende a cama ixas mafianas

como as crietas de choliba, quietas

que acucutan a nuei dende o forato d’a falsa [...].

Sin fer cosa 0 mundo anda.

No cal ni mirar-se. Ba solo.

A gabardera luze a ra suya ora
o clabel de puerto ye en o puesto chusto.

O reisifior en I’amanezida

si en tiene que cantar s’amaga en o brancache.

A chen d’o monte siempre ba con cudiau.
O pré d’a liberta ye alto.

O pré de vivir tamién [...].

Aquera miqueta de pan
que s’en quedo en a pocha
a base d’ibiernos o gaban

se ’ha minchato [...].

O berso yes tu.
Miqueta de tierra, en tierra mantornata.
Luz que a ra calda guambra lumbra.
Casa t’an tornar.
Madre.
(Paraiso, 2019: 17, 22-23, 28, 32, 52)

VINCLOS

e «Poesia para llevar». Enero 2021. Carmina Paraiso

https://poesiaparallevar-ljp.blogspot.com/2021/01/n-8b-chugaba-ra-nina-en-costera-

carmina.html

https://iessierradequara.com/wordpress/2020/05/11/poesia-para-llevar-carmina-paraiso-

santolaria/
e Wikipedia

https://an.wikipedia.org/wiki/Carmina Para%C3%ADso Santolaria

e Trobadas d’escritoras en aragonesas «Brioleta», 2018

https://cadenaser.com/aragon/-brioleta-encuentro-literario-de-yesero-radio-huesca/

e Unidat didautica «China chana»

https://www.zaragoza.es/cont/paginas/educacion/pdf/china chana.pdf

